
				এই পাতাটির মুদ্রণ সংশোধন করা প্রয়োজন। 
৩২০ মোহন অমনিবাস ‘પ્રી
ডাঃ গুপ্ত মৃদু হাসিয়া কহিলেন, “প্র্যাকটিস করবার উদ্দেশ্য নিয়ে আমি পাশ করিনি, মিঃ সোম।” -
“তবে ?” সবিস্ময়ে সরোজ প্রশ্ন করিল। ডাঃ গুপ্ত হাসিতে হাসিতে কহিলেন, “মানুষের তো অনেক খেয়াল থাকে, আমারও এটা তেমনি একটা খেয়াল বলে ধরে নিন না কেন ?”
রমা হাস্যমুখে একবার ডাঃ গুপ্তের দিকে চাহিয়া মুখ নত করিল। রমার এই সলজ্জ ভাবটুকু মিঃ স্যানিয়েলের দৃষ্টি এড়াইল না। তিনি বিস্মৃত ও চমৎকৃত হইলেন। কহিলেন, “আপনি বিবাহ করেননি কেন, ডাঃ গুপ্ত?”
ডাঃ গুপ্তের মুখ ক্ষণিকের জন্য স্নান হইয়া পুনরায় স্বাভাবিক আকার ধারণ করিল। তিনি কহিলেন, “বিবাহ করা তো ছেলেখেলা করা নয়, মিঃ স্যানিয়েল? যার সঙ্গে আমৃত্যু বাস করতে হবে, সে সুখী হবে কি না, আমি সুখী হব কি না—সমস্যা-সমাধান করা বড় সহজ কাজ নয়।”
ডাঃ গুপ্ত এরূপ গম্ভীরভাবে বলিলেন যে, সকলে হাসিয়া উঠিলেন। মিঃ স্যানিয়েল কহিলেন, “সমস্যা-সমাধানই আমার ব্যবসা। আপনি যদি সমাধানের ভার আমার ওপর ছেড়ে দেন, তবে আপনাকে আমি নিশ্চিন্ত করতে পারি।”
ডাঃ গুপ্ত মৃদু হাসিয়া কহিলেন, “আপনি যে এ-ব্যবসাও করেন, তা’ আমি জানতাম না।”
সরোজ হাসিতে হাসিতে কহিল, “আর কি দেখবার আছে এখানে, ডাঃ গুপ্ত?” ডাঃ গুপ্ত কহিলেন, “গত এক সপ্তাহ ধরে যা দেখবার সে তো দেখছেনই, যা না দেখবার তাও দেখছেন। সুতরাং আমার বলতে ভয় হয়, আপনাকে আমি কোন আশাই দিতে পারছি না।”
“তার মানে, আর কিছু দেখবার নেই।” সরোজ হাসিতে হাসিতে কহিল। মিঃ স্যানিয়েল দাড়াইয়া কহিলেন, “আমি একবার মিঃ করের সঙ্গে দেখা করে আসি। কারণ কাল যখন এখান থেকে চলে যাচ্ছি—” వీ
ডাঃ গুপ্ত উৎসাহ ভরে কহিলেন, “আমি আমার বজরা সাজাতে বলে দিয়েছি। যদি আপনাদের আপত্তি না থাকে, তা হলে চলুন, সকলে মিলে একটু বেড়িয়ে আসি।”
সরোজ আনন্দে লাফাইয়া উঠিয়া কহিল, “আপত্তি। বরংনা যাওয়া হলেই আপত্তি
রমা মৃদু হাস্য মুখে কহিল, “আমি কখনও বজরায় চাপিনি এর আগে।” ডাঃ গুপ্ত প্রশান্ত দৃষ্টিতে রমার মুখের দিকে চাহিয়া মৃদু হাস্য করিলেন। সরোজ কহিল, “আমি চেপেছি না কি ?” সকলে হাসিতে হাসিতে বাহির হইয়া পড়িলেন।
(২৩) -
আনন্দে কলরব করিয়া বলিল, “কি চমৎকার—কি সুন্দর।” ' '
ডাঃ গুপ্তের মুখ আলোকিত হইয়া উঠিল।

